ԱՄՓՈՓԱԹԵՐԹ
    «Ատոմային էներգիայի անվտանգության տեսակետից կարևոր  օբյեկտների շրջակա միջավայրի վրա ազդեցության գնահատման և   փորձաքննության գործընթացում դիտարկման ենթակա բնութագրերը հաստատելու մասին» ՀՀ կառավարության որոշման նախագծի
       
	1. ՀՀ արդարադատության նախարարություն
	30.11.2023թ․

	2. 
	№ /27.2/50782-2023

	Նախագծի 1-ին կետով հաստատվող հավելվածի (այսուետ՝Հավելված) բաժինների համարակալումը անհրաժեշտ է վերանայել՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 10-րդ մասը համաձայն որի Նորմատիվ իրավական ակտի բաժիններն ու գլուխները համարակալվում են արաբական թվանշաններով: Բաժիններն ու գլուխները ունենում են վերնագրեր, որոնք պետք է համապատասխանեն դրանց բովանդակությանը: Գլուխների և բաժինների վերնագրերը գրվում են մեծատառերով, և վերնագրերի վերջում որևէ կետադրական նշան չի դրվում:	
	Ընդունվել է․

	Հավելվածի 25-րդ կետի համարակալումը անհրաժեշտ է վերանայել:
	Ընդունվել է․


	Նախագծի 2-րդ կետում «հրապարակմանը հաջորդող» բառերը անհրաժեշտ է փոխարինել «հրապարակման օրվան հաջորդող» բառերով:	
	Ընդունվել է․

	3. ՀՀ առողջապահության նախարարություն
	25․10․2023թ․


	
	№ ԱԱ/04/24105-2023

	Դիտողություններ և առաջարկություններ չեն ունեցել
	
	Ընդունվել է.

	 3.ՀՀ տարածքային կառավարման և ենթակառուցվածքների նախարարություն
	01․11․2023թ․

	
	№ ԳՍ/22.3/33353-2023

	Դիտողություններ և առաջարկություններ չեն ունեցել
	Ընդունվել է.

	4 ․ ՀՀ Շրջակա միջավայրի նախարարություն 
	06․11․2023թ․

	
	№ 1/04.7/14667


	Նախագծի հավելվածի 1-ին և 2-րդ կետերի բովանդակություններն  առաջարկում եմ  միավորել՝  շարադրելով հետևյալ խմբագրությամբ.
«1. Սույն հավելվածով սահմանվում են «Շրջակա միջավայրի վրա ազդեցության գնահատման և փորձաքննության մասին» օրենքին (այսուհետ՝ օրենք)  համաձայն  ատոմային էներգիայի անվտանգության տեսակետից կարևոր  օբյեկտների (այսուհետ՝ կարևոր օբյեկտներ) շրջակա միջավայրի վրա ազդեցության գնահատման  և   փորձաքննության գործընթացում դիտարկման ենթակա բնութագրերը, որոնք կարևոր օբյեկտների գնահատման դեպքում դիտարկվում են օրենքի 7-րդ հոդվածի 1-ին մասով սահմանված շրջակա միջավայրի օբյեկտների, բնութագրերի հետ միասին։»,

	
	Ընդունվել է.
 Կատարվել է համապատասխան փոփոխություն

	հավելվածի 3-րդ կետի 1-ին ենթակետով առաջարկում եմ սահմանել «կարևորագույն օբյեկտներ» հասկացությունը՝ դրանում ներառելով  օրենքի 12-րդ հոդվածի 3-րդ մասի 1-ին կետի «ա-ը» նախատեսվող գործունեության տեսակները․

	
	Ընդունվել է մասնակի․
 Սահմանումը (նոր խմբագրությանբ 2-րդ կետ) բխում է «Շրջակա միջավայրի վրա ազդեցության գնահատման և փորձաքննության մասին» օրենքի 4-րդ հոդվածով նախատեսված հասկացությունից, և «Խաղաղ նպատակներով ատոմային էներգիայի անվտանգ օգտագործման մասին» ՀՀ օրենքի 3-րդ հոդվածից, որպես ատոմային էներգիայի անվտանգության տեսակետից կարևոր օբյեկտ։
Կետում կատարվել է համապատասխան լրացում։


	նկատի ունենալով այն հանգամանքը, որ շրջակա միջավայրի վրա ազդեցության գնահատման և փորձաքննությունն իրականացվում է մինչև նախատեսվող գործունեության իրականացումը՝ հիմք ընդունելով նախատեսվող գործունեության տեսակը, չափերն ու տեղադրությունը և, դրանցով պայմանավորված, արդեն իսկ առկա և կանխատեսվող ազդեցությունների հնարավոր գումարային ամբողջական աստիճանը, սակայն հավելվածի 5-րդ կետով սահմանված կենսացիկլի փուլերն օրենքի համաձայն դիտարկվում են որպես նախատեսվող գործունեություն և ստացվում է, որ 5-րդ և 6-րդ կետերի բովանդակությունները հակասում են օրենքի պահանջներին
	
	Չի ընդունվել․ 
Նախագծի 5-րդ և 6-րդ կետերը (նոր խմբագրությամբ՝ 4-րդ և 5-րդ կետեր) բխում են «Շրջակա միջավայրի վրա ազդեցության գնահատման և փորձաքննության մասին» օրենքի  12-րդ հոդվածի 8-րդ մասի դրույթներից։

	հավելվածի 8-րդ կետի բովանդակությունը խմբագրման կարիք ունի, քանի որ հասկանալի չէ, թե ինչ փորձաքննության մասին է խոսքը, իսկ եթե օրենքով սահմանված փորձաքննության մասին է խոսքը, ապա օրենքով սահմանված նախատեսվող գործունեություններն են ենթակա փորձաքննության
	
	Ընդունվել է․ 
Հավելվածի 8-րդ կետը (նոր խմբագրությամբ՝ 7-րդ կետ)  խմբագրվել է․ խոսքը վերաբերում է «Լիցենզավորման մասին» ՀՀ օրենքի 43-րդ հոդվածի 2-րդ մասի աղյուսակի 13-րդ բաժնի 10-րդ կետով նախատեսված լիցենզավորման ենթակա գործունեության տեսակին։

	հավելվածի 9-րդ կետն (նոր խմբագրությամբ՝ 8-րդ կետ) անհրաժեշտ է հանել, քանի որ «Լիցենզավորման մասին» օրենքի 43-րդ հոդվածի 2-րդ մասի աղյուսակի 13-րդ բաժնի 10-րդ կետով սահմանված  ատոմային էներգիայի օգտագործման օբյեկտների նախագծերի և այլ փաստաթղթերի փորձաքննության գործընթացն որևէ կապ չունի շրջակա միջավայրի վրա ազդեցության գնահատման և փորձաքննական գործընթացի հետ,

	
	Չի ընդունվել․
Խոսքը վերաբերում է «Լիցենզավորման մասին» ՀՀ օրենքի 43-րդ հոդվածի 2-րդ մասի աղյուսակի 13-րդ բաժնի 10-րդ կետով նախատեսված լիցենզավորման ենթակա գործունեության տեսակին, որպես շրջակա միջավայրի վրա ազդեցության գնահատման և փորձաքննության  մաս։
 

	հավելվածում չափման միավորների լատինատառ տառադարձությունն առաջարկում եմ գրել հայերենով՝ համապատասխանեցնելով «Նորմատիվ իրավական ակտերի մասին» օրենքի 10-րդ հոդվածի 2-րդ մասի պահանջին,

	
	Ընդունվել է․
 Կատարվել են համապատասխան փոփոխություններ։

	նախագծով առաջարկում եմ սահմանել միայն շրջակա միջավայրի վրա ազդեցության գնահատման և  փորձաքննության գործընթացում դիտարկվող բնութագրերը, իսկ թե գնահատումն ինչպիսի գործոնների, բաղադրիչների դիտարկմամբ և ինչպիսի մեթոդներով է իրականացվելու, ապա նախագծի այդ մասն անհրաժեշտություն կառաջանա դիտարկել առաջիկայում մշակվող՝ «ՇՄԱԳ կարգը հաստատելու մասին» Կառավարության որոշման նախագծի շրջանակներում։

	
	 Ընդունվել է․
 Նախագծով սահմանվել է միայն բնութագրի նկարագրությունը։



